
Ushbu to„plamda “Ijodkor o„qituvchi ” ilmiy-uslubiy jurnaliga kelib tushgan 

tezis va maqolalar o„rin olgan.  

Mazkur jurnalda zamonaviy ta‟lim tizimini rivojlantirish jarayonida 

innovatsion ta‟lim texnologiyalarini joriy etish va loyihalashtirish, integratsion 

ta‟limni rivojlantirishda yo„nalishlar bo„yicha kreativ g‟oyalar, takliflar va 

yechimlarni amalga oshirish maqsad qilib olingan. Mazkur jurnal 

materiallaridan OTM professor-o„qituvchilari, akademik litsey va kasb-hunar 

kollejlari va umumta‟lim maktab o„qituvchilari, mustaqil tadqiqotchilar, 

magistrantlar, ilmiy xodimlar, iqtidorli talabalar hamda shu sohada ilmiy ish 

olib borayotgan tadqiqotchilar foydalaishlari mumkin. 

 

Eslatma! Jurnal materiallari to‘plamiga kiritilgan maqolalardagi raqamlar, 
ma’lumotlar haqqoniyligiga va keltirilgan iqtiboslar to‘g’riligiga mualliflar shaxsan 
javobgardirlar. 

BOSHLANG‘ICH SINF MATEMATIKA DARSLARIDA GEOMETRIK 

SHAKLLARNI O‘RGANISHDA  DIDAKTIK O‘YINLARDAN FOYDALANISH. 
 

So‘fiboyeva Gulchexra Mamurjonovna 

Namangan davlat universiteti  tayanch doktoranti (PhD)  

 

Annotatsiya: Ushbu maqolada boshlang‘ich sinf o‘quvchilarini geometrik fazoviy 
tasavvurini shakllantirishda didaktik o‘yinlarning o‘rni haqida fikr yuritilgan. 

Kalit so‘zlar:  geometriya, fazoviy tasavvur, o‘yin, didaktik o‘yin. 
 

Hozirgi kunda yurtimizda ta‘lim sohasiga juda katta e‘tibor qaratilmoqda va barcha 
imkoniyatlar yaratilmoqda. O‘quvchilarni mustaqil, erkin fikrlovchi, tafakkuri keng, yuksak 

irodali, matonatli qilib tarbiyalash biz pedagoglarning asosiy vazifamiz hisoblanadi. Shunday 

ekan berilgan barcha imkoniyatlardan foydalanishimiz, odil maqsad sari intilishimiz kerak 

bo‘ladi. 
Boshlang‘ich ta‘lim davri o‘qitish tizimining poydevori hisoblanadi. Maktabga ilk qadam 

qo‘ygan o‘quvchi ta‘lim olish bilan birga uning dunyoqarashi, ham shakllanib boradi. 
Bu davrda bolaning zehnini o‘stirishga qaratilgan har bir mashg‘ulot bola aqlining tarkib 

topishi va rivojlanishiga katta ta‘sir ko‘rsatadi. Shuning uchun ham bu davrda, avvalo, ta‘lim 
jarayonini qiziqarli, ta‘sirli qilib tashkil etishga, ijobiy o‘quv motivlarini hosil qilish va uni 
rivojlantirishga e‘tibor qaratish lozim. Chunki bu muddat bolaning o‘yin faoliyatidan aqliy 
faoliyatga, ya‘ni o‘quv faoliyatiga o‘tganligi bilan harakterlanadi[1]. 

Matematika darslarida o‘quvchilarning aqliy faoliyati rivojlanadi, tafakkuri kengayadi, 
fiklashi shakllanib boradi. Matematika  darsida to‘rt amalga doir misol-masalalar yechish bilan 

birga geometriya olamiga ham kirib borishadi. Geometriya matematikaning asosiy 

qismi(bo‘limi) hisoblanadi. Geometriyaga oid qiziqarli mavzular, mavzularga oid topshiriqlar, 
boshqotirmalar mavjud. Bu mavzularni chetlab o‘tish mumkin emas. Chunki geometriyaga 

oid mashg‘ulotlar rang-barang va jozibaliligi bilan ajralib turadi. Shakllarni yaratish, modellarni 

buzish orqali idrok etish va qayta yasash, geometrik shakllardan foydalanib naqshlar chizish 

turli xil didaktik o‘yinlarni tashkil qilish orqali o‘quvchilarning geometrik fazoviy tasavvurini 
shakllantirib boriladi. 

O‘quvchilarda geometrik tasavvurni shakllantirishda eng sodda geometrik 
tushunchalardan boshlash zarur. Eng sodda geometrik tushunchalar nuqta, to‘g‘ri chiziq, nur, 
kesma, siniq chiziq va egri chiziq. Boshlang‘ich sinflarda geometrik tushunchalarga ta‘rif 
berilmaydi. O‘quvchilarda tasavvur paydo bo‘lishi uchun harakatli mashg‘ulotlar, 
ko‘rgazmalar, didaktik o‘yinlar va ekskursiyalarni tashkil qilish orqali geometrik  fazoviy 

tushunchalar  shakllantiriladi. 

Boshlang‘ich sinf o‘quvchilariga dastlabki geometrik tushunchalar bilan tanishtirish 
uchun o‘qituvchi ta‘limning eng qulay usullaridan foydalansa maqsadga muvofiq bo‘ladi. 
Bunda didaktik o‘yinlarning ahamiyati juda katta. Shuning uchun o‘quvchilarga berilayotgan 
bilimlar ularning yosh hususiyatlariga muvofiq o‘yin tariqasida uyushtiriladi. Bunday o‘yinlar 
jarayonida o‘quvchilar geometrik shakllarni o‘zlashtiradi va shu bilan birga atrof-muhitni  

kuzatishga ular to‘g‘risida fikrlashga, xulosalashga o‘rganadilar. 

O‘qituvchi didaktik o‘yinlarni to‘g‘ri tanlashi muhim ahamiyatga ega. O‘yin ta‘limiy, 
tarbiyaviy ahamiyatga ega bo‘lishi kerak.  ―Men qanday shaklman‖, ―Quvnoq baraban‖, ―O‘z 
o‘rnini top‖, ―Nima o‘zgardi‖, ―Nuqtalarni birlashtir‖, ―Meni top‖ kabi didaktik o‘yinlardan 
geometrik shakllarni o‘rganishda foydalanishimiz mumkin. 

Geometriyani o‘ynab o‘rganamiz 

―Quvnoq baraban‖ o‘yini 

 
O‘yin maqsadi: O‘quvchilarda   geometrik fazoviy tushunchani shakllantirish, matematik 

nutqni rivojlantirish. 

O‘yin jihozi: Qog‘oz karton, qog‘oz qisqich, qalam, rangli qog‘oz. 
O‘yinning borishi: Doira o‘rtasiga qalam uchini joylashtiramiz va barabanni aylantiramiz. 

Qog‘oz qisqich baraban ichida joylashgan qaysi geometrik shaklga to‘g‘ri kelib to‘xtasa 
o‘quvchi o‘sha geometrik shakl to‘g‘risida bilgan ma‘lumotlarini aytib o‘tadi. Ushbu o‘yin 
orqali o‘quvchida geometrik tushunchalar shakllanib boradi va mustaqil fikrlash qobilyati 
rivojlanadi. 

                                                                                                 

 

―Meni top‖ o‘yini 

    
O‘yin maqsadi: Shakllarni parchalash, yig‘ish orqali geometrik tasavvurni rivojlantirish. 

Geometrik shakllarni birlashtirish orqali yoshligidan o‘quvchilarda loyihalash, dizayn yaratish 
kabi ko‘nikmalarni  shakllantirish. 

O‘yin jihozi: Rangli qog‘oz, yelim, qaychi. 
O‘yinning borishi: Turli xil o‘lchamli geometrik shakllarni birlashtirish orqali 

applikatsiya tayyorlash. Tayyor bo‘lgan applikatsiyalarni o‘quvchilar bir-birlari bilan 

alishadilar. Geometrik shakllardan tayyorlangan applikatsiyalarga diqqat bilan qaraladi va 

nima tasvirlanganligini topib yozadilar, so‘ngra nechta geometrik shakllardan va aynan nima 
uchun shu shakllardan  foydalanilganini  izohlanadi. 

 ―Geometriyani o‘rganish uchun bajariladigan barcha amaliy ishlar o‘quvchilarga 
geometriyani o‘rganish imkoniyatini berishi kerak va ularni hayotiy vaziyatlar bilan bog‘lashi 
muhim.‖[2] 

Geometrik shakllarni qurish, dizaynlarini yaratish, shakllarni tartibga solish, bo‘laklarga 
ajratish tajribalari o‘quvchilarga shakllarning qanday tuzilishini tushunishga imkon yaratadi. 

Bunday tajribalarni o‘tkazilishi o‘quvchilarni kelgusi maqsadlari(masalan, mashinani 
loyihalash, minoralar dizaynini yaratish) sari olg‘a qadam tashlashga zamin bo‘ladi. O‘quvchi 
tushunadiki geometriya- dunyoni o‘rganishda, malakali kasb egasi bo‘lishda bizlar uchun 
kerak, geometriyani hamma bilishi kerak. 

Xulosa qilib aytish joizki, o‘quvchilarda geometrik tushunchalarni shakllantirish ularni 
geometriya olamini tushunishlari uchun maktab darsliklari bilan ishlash yetarli deb o‘ylash 
qiyin. Chunki darsliklardan o‘quvchilarga to‘g‘ridan-to‘g‘ri  ma‘lumot yetkazish bilan 
chegaralanib qolish, boshqa omillarga sabab bo‘lishi mumkin. O‘qituvchi to‘g‘ri tanlov qilishi 
o‘quvchilarning fanga bo‘lgan qiziqishi, nafaqat fanga bo‘lgan balki hayotga bo‘lgan 
qiziqishlarini uyg‘ota olishga sababchi insondir. 

Professor-o„qituvchilar, talaba-yoshlarni jamiyatda olib borilayotgan 

ijtimoiy-siyosiy jarayonlardagi rolini kuchaytirish, innovatsion g‟oyalarni 

amalga oshirish va takomillashtirish, shuningdek yoshlarning intellektual 

salohiyatini rivojlantirish va rag‟batlantirish kabi ustuvor vazifalarini amalga 

oshirish hamda mazkur yo„nalishda ilmiy tadqiqot ishlarini faollashtirish, 

yoshlarimizning ma‟naviy immunitetini kuchaytirish, ularning bo„sh vaqtini 

mazmunli o„tkazishda 

5 ta muhim tashabbus muhim ahamiyat kasb etadi.  

